
XO‘JАLIK YURITUVCHI SUBЪEKTLАRDА 
MOLIYAVIY BOSHQАRISHNING АYRIM 

JIHАTLАRI
Mamatov Oʻtkir Botir oʻgʻli

Davlat moliyaviy nazorati inspeksiyasi 
Jizzax viloyati boshqarmasi

boʻlimi bosh taftishchisi
mamatovutkir689@gmail.com

Annotatsiya. Maqolada xo‘jalik yurituvchi subyektlarda moliyaviy rejalashtirishning iqtisodiy mohiyati, ahamiyati, asosiy 
vazifalari, raqamlashtirishning afzallik tomonlari tadqiq qilingan. Moliya strategiyasida moliyaviy rivojlanishning dominant 
sohalari sifatida moliyaviy resurslarni shakllantirish strategiyasi o‘rganilgan.

Kalit soʻzlar: moliyaviy rejalashtirish, moliyaviy barqarorlik, raqamli kompetensiyalar, moliyaviy ko‘rsatkichlar, samarali 
boshqaruv.

Abstract. The article examines the economic essence, importance, main tasks of financial planning in business entities, 
and the advantages of digitalization. The strategy of financial resource formation as a dominant area of ​​financial 
development in financial strategy is studied.

Key words: financial planning, financial stability, digital competencies, financial indicators, effective management.

Аннотация. В статье рассматриваются экономическая сущность, значение и основные задачи финансового 
планирования в хозяйствующих субъектах, а также преимущества цифровизации. Изучается стратегия 
формирования финансовых ресурсов как доминирующее направление финансового развития в финансовой 
стратегии.

Ключевые слова: финансовое планирование, финансовая устойчивость, цифровые компетенции, финансовые 
показатели, эффективное управление.

K I R I S H
Maʼlumki, xo‘jalik yurituvchi subyektlarning moliyaviy barqarorligi uning barqaror faoliyat yuritishi va 

rivojlanishining kafolati hisoblanadi. Moliyaviy barqarorlik moliyaviy resurslarning holati, qaramlilik darajasi, 
faoliyatining natijaviyligi, hisob-kitoblar holati, to‘lovga layoqatliligi, likvidliligi, kreditga layoqatliligi darajasini 
ifodalaydi. Moliyaviy barqarorlikning mohiyati moliyaviy resurslarni samarali shakllantirish va oqilona foydalanish 
bilan ifodalanadi. Moliyaviy barqarorlik xo‘jalik yurituvchi subyektlarning istiqbolli to‘lovga qobiliyatliligini 
ifodalaydi.

Bu ko‘rsatkich jahon mamlakatlari tajribasida ham raqobat sharoitida xo‘jalik subyektlari oldiga bozordagi 
o‘rnini saqlab qolish, kengaytirishni shart qilib qo‘ymoqda. «Jahon bankining istiqboldagi biznes muhiti, 
moliyaviy strategiyalar borasida qator hisobotlarida ham bevosita moliyaviy rejalashtirish bilan bogʼliq jihatlarga 
jiddiy eʼtibor qaratilgan» [1]. 

Shuningdek, «Xalqaro tiklanish va taraqqiyot banki tomonidan ayrim davlatlarda faoliyat ko‘rsatayotgan 
moliyaviy rejalashtirish bo‘yicha assotsiatsiyalar maqsadi ham xo‘jalik yurituvchi subyektlar va mamlakatning 
moliyaviy-iqtisodiy taraqqiyotiga xizmat qiladi» [2]. Bunda asosiy eʼtibor jahon bozoridagi o‘zgarishlarni oldindan 
baholash orqali moliyaviy rejalarni har tomonlama asosli tuzish va faoliyatni amalga oshirishga qaratiladi.

Mamlakatimizda iqtisodiy islohotlarni erkinlashtirish davrida xo‘jalik subyektlari faoliyatini rivojlantirishga, 
istiqbolda jahon bozorida mustahkam o‘rin egallashiga erishishda boshqaruv strategiyasini to‘gʼri belgilanishi, 
strategik moliyaviy rejalarning o‘z vaqtida to‘liq amalga oshirilishi alohida ahamiyat kasb etishidan kelib 
chiqqan holda moliyaviy-iqtisodiy barqarorlikni taʼminlash, makrodarajada moliyaviy ko‘rsatkichlar prognozlarini 
oldindan belgilash, bu borada raqamli sektorini rivojlantirish, uni boshqarishning tasirchan choralarini qoʻllash 
borasida davlat tomonidan keng koʻlamli chora-tadbirlar koʻrilmoqda, elektron hujjat aylanishi tizimlari joriy 

etilib, toʻlovlarning ham elektron koʻrinishlari rivojlanmoqda va elektron tijorat sohasidagi normativ-huquqiy 
baza takomillashtirilmoqda.

Bu borada ko‘pgina tadqiqotlar amalga oshirilayotgan bo‘lsada raqamli iqtisodiyotning moliyaviy rejalashtirish 
borasidagi yangi komponentlarni qo‘llashni yanada kengroq tahlillar asosida tadqiq qilishni nazarda tutuvchi 
kompleks tadqiqotlar olib borish mazkur tadqiqotning dolzarbligini yanada oshiradi.

M A V Z U G A  O I D  A D A B I Y O T L A R  T A H L I L I
Xorijiy olimlarning fikricha “Raqamli iqtisodiyot axborot texnologiyalari va ma’lumotlarga koʻp tayanadigan 

muhim innovasion drayverdir. Bu, shuningdek, yaqinda rivojlanayotgan segmentga oʻxshaydi. Vaqt oʻtishi 
bilan paydo boʻlgan raqamli iqtisodiyotning turli xil ma’nolari bir nechta tadqiqotchilar tomonidan taqdim etilgan 
[3, 122-129]. Raqamli iqtisodiyot deganda, iqtisodiyotni raqamlashtirish yoki iqtisodiyotning turli tarmoqlarini 
raqamli texnologiyalar bilan ta’minlash tushuniladi [4, 219-223]. 

MDH davlatlari olimlaridan ba’zi birlari moliyaviy nazoratni korxona erishgan natijalarni nazorat qilish uchun 
axborot bilan ta’minlovchi boshqaruv vositasi deb hisoblaydilar. Jumladan, E.V.Mnich “...nazorat ostida vakolatli 
shaxslarning tartibga solinadigan faoliyatini tushunish kerak, bu nazorat qilinadigan sub’ektning nazorat 
ob’ektiga nisbatan xulqatvor qoidalariga qanchalik rioya qilishini aniqlash boʻyicha harakatlarning ma’lum bir 
ketma-ketligi boʻlib, natijada aybdor shaxslarni javobgarlikka tortuvchi huquqbuzarliklar toʻgʻrisidagi ishga olib 
kelishi mumkin” deb ta’kkidlaydi [5]. 

Bu fikrlarni davom ettirgan V.V.Glushenko va A.V.Kmelkov esa “...moliyaviy nazoratni oʻrta, joriy (operativ) 
va keyingi (retrospektiv, yakuniy)”ga boʻlishni taklif qiladilar [6]. MDH olimlarini fikricha “Rejalashtirish aniq 
maqsadli mexanizmlar ishlab chiqish va qabul qilish hamda ishlab chiqilgan mexanizmlar muvaffaqiyatiga 
erishishning eng samarali yo‘llarini aniqlash jaraѐnini o‘zida aks ettiradi. Qo‘yilgan maqsadlardan kelib chiqqan 
holda ishlab chiqilgan bu mexanizmlar yaxlit ko‘rinishda mazkur boshqaruv darajasi kutayotgan istiqbolni 
xarakterlaydi va ular uchun hal qiluvchi ahamiyatga ega ko‘rsatkichlar tizimini aks ettiradi” [7]. 

Samarali boshqarish tizimi bevosita “Xoʻjalik moliyaviy nazorati (xoʻjalik yurituvchi sub’ektning mulkdori 
yoki boshqaruv organining nazorati) mulkdorning organlari (boshqaruv organi) – boʻlinmalari, ularning moliya-
xoʻjalik xizmatlari orqali mulkdor (boshqaruv organi) tomonidan belgilangan doirada amalga oshiriladi yoki 
auditorlik tashkilotlarini (auditorlarni) jalb qilish orqali qonun hujjatlariga muvofiq auditorlik faoliyatini amalga 
oshirish huquqini beradi”[6, 59-60]. 

Bu borada N.D.Brovkinaning yondoshuvi muhim: “Moliyaviy nazorat organlarining vazifasi, birinchi 
navbatda, davlat qonunlari va Prezident farmonlari ijrosining qonuniyligi, toʻgʻri va maqsadga muvofiqligi, 
davlat tomonidan ajratilayotgan byudjet mablagʻlarining yoʻnaltirilganligi, hukumat va uning organlari faoliyati 
samaradorligini tekshirishga qaratilishi kerak va barcha darajadagi davlat mablagʻlarini tejamkorlik bilan 
sarflash, moliyaviy va moddiy resurslarni boshqarish kira etilgan me’yorlarini toʻgʻri belgilashdan iborat boʻlib, 
boshqa barcha ogʻishlarni tuzatish va bartaraf etish zarur” [8, 286]. 

Mahalliy olimlardan A.V.Vahobov va T.S.Malikovlar moliyaviy nazoratni barcha xoʻjalik yurituvchi 
sub’ektlarning moliyaviy faoliyatini nazorat qilish ekanligini deb ifodalaydilar. “(Davlat, korxona va tashkilotlar) 
turli darajadagi qonun chiqaruvchi va ijro etuvchi hokimiyat organlari, shuningdek, maxsus tashkil etilgan 
institutlar tomonidan amalga oshiriladigan moliyaviy nazorat deb ataladi. Bu nazorat, eng avvalo, mablagʻlarni 
shakllantirish va ulardan foydalanish jarayonida moliya-xoʻjalik qonunchiligiga rioya etilishi, moliyaviyxoʻjalik 
operasiyalarining samaradorligini baholash hamda sarflangan xarajatlarning maqsadga muvofiqligini nazorat 
qilishni oʻz ichiga oladi. Boshqacha qilib aytadigan boʻlsak, nazorat faqat ma’lum bir moliyaviy harakatning sodir 
boʻlishini baholashni oʻz ichiga olganligi bilan cheklanmaydi, balki oʻziga xos tahliliy yoʻnalishga ega” [9, 19]. 

T A D Q I Q O T  M E T O D O L O G I YA
Mazkur maqolani yoritishda mantiqiy va taqqoslash tahlili, tadqiqotni o‘rganishga tizimli yondashuv, tahlil 

va sintez usullaridan foydalanildi.

T A H L I L  V A  N A T I J A L A R
Mazkur tizimning oʻzgarib borishi korxonalar moliyaviy barqarorligini boshqarishga ham salmoqli tasir 

koʻrsatadi, jumladan raqamlashtirish moliyaviy jarayonlarda malumotlarga asoslangan qarorlar qabul qilishda 
oʻziga xos oʻrin egallaydi. Moliyaviy barqarorlikni ilgʻor tahlil va biznes razvedka vositalari orqali tashkilotlarga 
malumotlar toʻplamidan amaliy tushunchalar olish imkonini yaratadi. Mazkur moliyaviy tushunchalar moliyaviy 
qarorlar, samarali boshqarish, bashoratlash, korxona moliyaviy holatini samaradorligini oshirish haqida 
malumotlarni uzatadi. Bu ma’lumotlar esa tashkilotlarga bozor tendensiyalariga moslashish va ularning 
moliyaviy maqsadlariga moslashish imkoniyatini yanada oshiradi. 

Shu oʻrinda uning iqtisodiy mohiyati moliyaviy tizimning, yani moliya muassasalari, bozorlar va bozor 
infratuzilmalarining ehtimoliy shoklar va nomutanosibliklarga bardosh bera olishi, shu bilan birga moliyaviy 
vositachilik funksiyalarini bajara olmaslik ehtimolini pasaytirish qobiliyati hisoblanadi. Samarali boshqaruvda 
moliyaviy barqarorlikning maqsadi sifatida moliya muassasasi emas, balki butun moliya tizimi barqarorligini 
taminlashga asosi boʻluvchi iqtisodiy jarayon tushuniladi. Moliyaviy barqarorlik iqtisodiyotning barqaror 
rivojlanish asosini tashkil qilib, boshqaruvni samardorligini oshirishda moliyaviy jarayonlarga koʻrsatayotgan 
tasirini oʻrganish, tahlil qilish va optimallashtirishda chuqur oʻzgarishlar bilan ajralib turadigan oʻziga xos 
jarayonni ochib beradi. Raqamlashtirishning moliyaviy jarayonlarga tasiri koʻp qirrali boʻlib, samaradorlik, 
foydalanish imkoniyati, shaffoflik va strategik qarorlarni qabul qilishni oʻz ichiga oladi.

Korxonalarning moliyaviy barqarorligini ifodalovchi asosiy koʻrsatkich moliyaviy o‘sish bo‘lib, uning mohiyati, 
maqsad va vazifalaridan kelib chiqqan holda iqtisodiѐtni modernizatsiyalash sharoitida xo‘jalik yurituvchi 
subyektlar miqyosida moliyaviy rejalashtirishni quyidagi yo‘nalishlar asosida tashkil etish lozim: 

xo‘jalik subyekti taraqqiyotining asosiy tendentsiyalarini aniqlash va ularni amalga oshirish chora-tadbirlarini 
ishlab chiqish; 

keskin raqobat sharoitida inqiroz (bankrotlik) holatlari oldini olish va moliyaviy risklarni kamaytirish bo‘yicha 
chora-tadbirlarni belgilash; 

xo‘jalik subyekti miqyosida istiqbolli, joriy va operativ (tezkor) rejalashtirishni yo‘lga qo‘yish va rejalashtirilgan 
ko‘rsatkichlarga erishish texnologiyalarini ishlab chiqish; 

investitsiyalarning ahamiyatidan kelib chiqqan holda xo‘jalik subyektiga investitsiyalar jalb qilish yoki xo‘jalik 
subyektining mablagʼlarini investitsion faoliyatga yo‘naltirish bo‘yicha chora-tadbirlar belgilash.

Bizningcha, moliyaviy tizimni boshqarish tegishli moliyaviy institutlar, moliya bozorlari uy xoʻjaliklari va 
tadbirkorlik subyektlariga bir maromda ishlayotgan tizimning keskin sustlashishiga yoʻl qoʻymasa, iqtisodiyotdagi 
ishtiroki va uning oʻsishi uchun zarur moliyaviy investisiyalar taqdim eta olsagina barqaror oʻsib boruvchi 
jarayonni ifodalaydi. Bunda nobarqaror tizimda iqtisodiy shoklar real iqtisodiyotga noxush tasir koʻrsatishi, 
kreditlashni izdan chiqarishi va kutilganidan ziyod xatarga olib kelishi, bandlikning qisqarishi va iqtisodiy faollikni 
susaytirishi mumkin.

Xo‘jalik yurituvchi subyektlarning moliya strategiyasida moliyaviy rivojlanishning dominant sohalari sifatida 
moliyaviy resurslarni shakllantirish strategiyasi, kadrlar masalasi, resurslarni taqsimlash strategiyasi, moliyaviy 
xavfsizlikni taʼminlash strategiyasi, moliyaviy faoliyatni boshqarishning sifatini oshirish kabilarga eʼtibor qaratiladi 
(1-jadval).

1-jadval. Xo‘jalik yurituvchi subyektlarda istiqbolli moliyaviy qarorlar ishlab chiqish va moliyaviy natijalar*
Faoliyat sohasini rivojlantirish Moliyaviy natijalar

Texnologik imkoniyatlar
Yuqori texnologiya mavjudligi; 
tashkilotning texnologik xizmatini tajribali jamoasi; 
mahsulot nomenklaturasini (turlari) kengaytirish imkoniyati

Kadrlar strategiyasi
- yillar davomida shakllangan kadrlarni boshqarish mexanizmi; 
- maʼsuliyatli xodimlar vazifalarini rahbarlar tomonidan samarali taqsimlanishi; 
- samaradorlik va nazoratni tashkil etish;

Mobil yoki aylanma mablagʻlar qiymati
-moliyaviy majburiyatlar bo‘yicha aniq hisob-kitoblar 
-tashkilotning do‘konlar tarmogʼi orqali diferentsiallangan savdo olib borish 
imkoniyati

Ichki va tashqi omillar

- Yangi mahsulotlarga xizmat ko‘rsatish va yangi bozorga kirish qobiliyati; 
-Mijozlarini ko‘proq extiyojini qondirish uchun mahsulot xilma-xilligini 
kengaytirish; 
-Vertikal (quyi va yuqori) integrattsiyalashuvi; 
-Raqobatchi korxonalar o‘rni (pozitsiyasini) kuchsizlanishi; 
-Jamiyat barcha imkoniyatlaridan to‘liq foydalanishi. 

*Ma’lumotlar asosida muallif tomonidan guruhlangan

Korxona moliyaviy holatini baholovchi bir qator mutlaq (absolyut) koʻrsatkichlar mavjud. Bular jumlasiga 
korxonaning toʻlov qobiliyati, moliyaviy barqarorligi, korxona balansi yoki aktivlarning likvidlilik darajasi va 
boshqa qator koʻrsatkichlar kiradi. Ma’lumki, korxona moliyaviy holatini xususiyatlashda absolyut koʻrsatkichlar 
bilan bir qatorda nisbiy koʻrsatkichlardan ham keng foydalaniladi. Bu borada raqamlashtirish alohida o‘rin 
eagllab, erkin bozor sharoitida raqamlashtirish transformasiyasi daromad darajasini oshirishning noananaviy 
shakllarini koʻpaytiradi, masalan, ananaviy savdodan tashqari raqamli reklama, litsenziyalash, tezkor axborot 
almashishning oʻziga xos shakllari, platforma orqali toʻlovlar, boshqa daromadlar. Samarali boshqarish turli-

tuman daromad oqimlarini hisobga olishib, moliyaviy holatning yaxlit koʻrinishini taminlash vazifasini ham 
bajaradi. Moliyaviy barqarorlik darajasi korxonaning raqobatbardoshlik darajasini belgilaydi va uni oshirish 
uchun quyidagi jihatlarga eʼtibor qaratish lozim: o‘z mablagʼlarining optimal hajmini belgilash, aktivlarning 
optimal tuzilmasini taʼminlash, ishlab chiqarish fondlari ulushi ortiqligini taʼminlash, moddiy zahiralarning zarur 
hajmini belgila, faoliyat natijaviyligini oshirish, o‘z va qarz mablagʼlarining mutanosibligini taʼminlash va tizimda 
raqamlashtirishdan keng foydalanish asosida raqamli kompetentsiyalarni kengaytirish lozim deb hisoblaymiz.

Tadqiqotlarga asoslanib, taʼkidlash lozimki, moliyaviy rejalashtirishni korxonalar miqyosida samarali tashkil 
etish masalasi mamlakat miqyosida iqtisodiy taraqqiyot strategiyalarining ishlab chiqilganligi va amalga oshirish 
darajasi, moliyaviy qonunchilik holati, xususanraqamlashtirish kabi omillar bilan bevosita bogʼliq hisoblanadi. 
Shundan kelib chiqqan holda mamlakatimizdagi korxonalarda moliyaviy rejalashtirish va raqamlashtirishni 
samarali tashkil etishni taʼminlash maqsadida mamlakat iqtisodiy taraqqiyot strategiyalari bilan birgalikda 
moliyaviy qonunchilik barqarorligiga ham jiddiy eʼtibor qaratish talab etiladi.

